
1988 abenduak, 
igandea iritzia/3 

zelatan 
Ardanzaren txanda 
Arnold Ruutel estoniar lehendaka-

riak ez du bere iritzia izkutatu; eta 
argi-eta-garbi azaldu du Moskuko So-
bietar Batzarre Nagusian, hemendik 
aurrera, Moskutik datorren legegintzan 
buruz, Tallinn-go Parlamentuak izango 
duela azkeneko hitza. 

Eman dituen arazoi eragileen artean, 
gailen agertu da hau: Estoniaren «erru-
siar»-kuntzarena. 

Bagenekien arazo honen berririk; 
baita egin-en bertan emanik ere (1987-
XII-24an). «Samizdat»en bidez heltzen 
ziren isilpeko Agiriek (1980koak eta 
1982koak bereziki) horixe salatzen 
zuten. 

Orain, Moskuko Batzarre Nagusian 
bertan aipatu du Ruutel-eko «demografi 
oinarriaren beraren aldaketa larria». 
Estatistika ofizialen bitartez dakigunez, 
409.000) errusiar daude gaur Estonian, 
%27,9; Errepublika osoan 1.466.000 
biztanle besterik ez baitago. Hiribu-
ruan, bestalde, erditsua baizik ez dira 
ertoiniarrak. 

Besterik ere zehaztuko genuke: Uni-
bersitateaz, Telebistaz, etab. Gaur 
ezin. 

Eta perestroika-ren haize garbiak ba-
liatuz, «aski» esan duten estoniarrek: 
«gauden gu». 

Hots: 
a) eskabide abertzaleak bertako al-

derdi komunista ofizialak egin ditu; 
b ) S o b i e t a r F e d e r a z i o a n 

(281.400.000 biztanle) estoniarrak 
%0,52 besterik ez dira (euskaldunok 
Espainiako Estatuan garena baino 15 
aldiz gutxiago); 

c) Espainiako Konstituzioa eta De-
mokrazia. «modélicoak» dira, eta askoz 
hobeak URSS-ekoak baino. 

Hortaz: PNVa Estoniako alderdi 
marxista ofiziala baino abertzaleagoa 
delako. Espainiako Demokrazia Mos-
kukoa baino jatorragoa delako, eta eus-
kaldunok estoniarrak baino gehiago ga-
relako, zai gauzka Ardanzak. 

Ia noiz muntatzen duen Madrilen, 
estoniarrek Moskun «muntatu duten nu-
meroa». Ruutel-ek baino aisa merezi-
mendu txikiagoa izango du Ardanzak, 
noski. Baina denok, neuk aurrenik, 
joko diogu txalo eta txalo. 

